
SIARAN MEDIA 

SESI LAWATAN YB TIMBALAN MENTERI SUMBER) KE PERTANDINGAN 

WORLDSKILLS MALAYSIA BELIA (WSMB), WORLDSKILLS MALAYSIA 

PENGAJAR (WSMP) DAN JUNIOR SKILLS MALAYSIA (JSM) 2023 

 

SHAH ALAM, 26 MEI 2023 - Yang Berhormat Ts. Mustapha Sakmud, Timbalan 

Menteri Sumber Manusia selaku Pengerusi Majlis Pertandingan Kemahiran Malaysia 

(MPKM) telah meluangkan masa melawat CIAST Shah Alam pada 26 Mei 2023 

sebagai salah satu lokasi pertandingan bagi bidang Drone Operating, Electronics, 

Mechatronics, Automobile Technology, Painting and Decorating dan Floristry. 

 

Pertandingan Worldskills Malaysia Belia (WSMB), Worldskills Malaysia Pengajar 

(WSMP) dan Junior Skills Malaysia (JSM) merupakan pertandingan kemahiran 

peringkat kebangsaan yang dianjurkan setiap tahun oleh Jabatan Pembangunan 

Kemahiran (JPK), Kementerian Sumber Manusia (KSM) dengan kerjasama 

Kementerian Kerja Raya (KKR). 

 

Pada tahun 2023, pertandingan peringkat pra kelayakan dilaksanakan bermula dari 9 

Mei 2023 sehingga 17 Jun 2023 di 15 lokasi seluruh negara yang melibatkan 33 

bidang kemahiran. Pertandingan pra kelayakan tahun ini melibatkan seramai 1,881 

orang peserta yang terdiri daripada 1,438 orang peserta kategori belia, 149 orang 

peserta kategori pengajar dan 294 orang peserta kategori junior. 

 

Pemenang yang mendapat pingat platinum atau emas dengan markah tertinggi di 

kalangan semua peserta akan dipilih dan dianugerahkan Anugerah Tangan Emas 

Perdana Menteri yang akan disampaikan oleh YAB Perdana Menteri semasa Majlis 

Anugerah Tangan Emas Perdana Menteri (MATEPM) dijadualkan pada 18 Oktober 

2023. Pemenang-pemenang pertandingan yang berjaya di peringkat pra kelayakan ini 

seterusnya akan bertanding di peringkat akhir yang dijadualkan pada bulan 

September 2023. 

 

Pemenang-pemenang pertandingan WSMB dengan pencapaian yang cemerlang juga 

berpeluang untuk mewakili negara ke pertandingan kemahiran peringkat 

antarabangsa iaitu WorldSkills Asia (WSA) 2023 dan WorldSkills Competition (WSC) 

2024. Penyertaan dalam pertandingan peringkat antarabangsa menjadi medan 

penanda aras keupayaan belia-belia negara dalam bidang kemahiran ataupun 

pendidikan dan latihan teknikal dan vokasional (TVET). 

